
   Ղեկավարվելով «Տեղական ինքնակառավարման մասին» Հայաստանի Հանրապետության օրենքի  13-րդ  հոդվածի  11-րդ մասով, Գյումրի համայնքի ավագանու կանոնակարգի 13-րդ կետով՝ Գյումրի համայնքի ավագանին որոշում է.

1. Ընդունել  Հայաստանի Հանրապետության կառավարությանն ուղղված ուղերձ՝համաձակն հավելվածի
2. Սույն որոշումն ուժի մեջ է մտնում հրապարակմանը հաջորդող օրվանից

  Հավելված՝
Հայաստանի Հանրապետության

ՈՒՂԵՐՁ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆԸ

   Պայմանավորված Գյումրի համայնքի բնակիչների կողմից նախորդ տարիներին տարբեր պատճառներով կուտակած, համայնքապետարանի տվյալների բազաներում հաշվարկված հողի հարկի և գույքահարկի ապառքների ճշգրտմամբ և համայնքի կողմից հողի հարկի և գույքահարկի ցուցանիշների ճիշտ պլանավորման, ապառքների ամրագրման և  հավաքագրման իրատեսական ցուցանիշներն ապահովելու նպատակով և հաշվի առնելով այն հանգամանքը, որ  նշյալ խնդիրը բնորոշ է Հայաստանի Հանրապետության գրեթե բոլո համայնքներին,  առաջարկում ենք.
1. Կազմակերպել քննարկում Հայաստանի Հանրապետության կառավարության շահագրգիռ մարմինների, համայնքների ավագանիների, համայնքներից ընտրված  ԱԺ պատգամավորների, համայնքապետարանների  ներկայացուցիչների  և ոլորտի փորձագետների մասնակցությամբ՝  լուծումներ գտնելու նպատակով:
2. Քննարկման արդյունքներով ներկայացնել համապատասխան փոփոխությունների օրենսդրական և ենթաօրենսդրական նախաձեռնություններ՝ համայնքներին ընձեռելով հնարավորություններ՝ առաջացած ապառքների նկատմամբ արտոնություններ կիրառելու համար:









	ՀԻՄՆԱՎՈՐՈՒՄ

ՀՀ Հաշվեքննիչ պալատի կողմից ՀՀ Շիրակի մարզի Գյումրու համայնքային բյուջեի միջոցների օգտագործման, բյուջետային մուտքերի ապահովման և համայնքային սեփականության օգտագործման 2017-2018թթ. վերլուծության եզրակացության համաձայն՝ առաջացել են անհամապատասխանություններ ՀՀ օրենսդրության պահանջների հետ՝ Համայնքի կողմից հողի հարկի և գույքահարկի ցուցանիշների ճիշտ պլանավորման, ապառքների ամրագրման և փաստացի հավաքագրման միջև, մասնավորապես 2017-2018թթ. տարեկան բյուջեները պլանավորվել և հաստատվել են՝ ելնելով նախորդ տարվա փաստացի հավաքագրված հաշվարկային ցուցանիշներից, սակայն դրանով իսկ խախտվել է «Բյուջետային համակարգի մասին» ՀՀ օրենքի 31-րդ հոդվածի 7-րդ մասի «ե» կետի պահանջը:
Գյումրի համայնքի բյուջեի պլանավորումը հնարավորինս իրատեսական իրականացնելու համար տվյալ եկամտային բաղադրիչները ճշգրտման, պարզաբանման և վերանայման կարիք ունեն:
    Պարզաբանման ենթակա վերոհիշյալ խնդիրը նոր չէ և ի սկզբանե նրա առաջացման հետ կապված կան մի շարք օբյեկտիվ պատճառներ, մասնավորապես՝
1. Հարկային տեսչությունից համայնքներին հողի հարկի բազաները փոխանցելու ժամանակ այն հողամասերի առկայությամբ, որոնց 1հա-ի կադաստրային արժեքը նշված է եղել 50000 դրամ, իսկ մակերեսները` սխալ:
2. Հողի հարկի գծով ապառքների զգալի մասը 1990-ականների սկզբներին սեփականության իրավունքով տրամադրված այն հողամասերի ապառքներն են, որոնց սեփականատերերը մահացած են և հաշվառող մարմնում ժառանգության իրավունքի հիման վրա որևէ մեկին սեփականության իրավունքը փոխանցված չէ:
3. Համայնքի գույքացուցակում կան զգալի քանակությամբ փոխադրամիջոցներ, որոնք 01.01.2011թ.-ից հետո չեն շահագործվել, խոտանման ենթակա են կամ գոյություն չունեն, սակայն ՀՀ ոստիկանության համապատասխան ստորաբաժանման կողմից չեն ներառվել ՀՀ կառավարության 25.06.2015թ. 708-Ա որոշմամբ 31.12.2010թ. դրությամբ խոտանված փոխադրամիջոցների ցանկում, հաշվառումից ժամանակավոր հանված լինելու պատճառաբանությամբ, 
4. Համայնքի գույքացուցակում առկա են զգալի քանակությամբ փոխադրամիջոցներ, որոնք շահագործման ենթակա չեն կամ գոյություն չունեն և ենթակա են հաշվառումից հանելու խոտանման պատճառով, սակայն սեփականատերերը թյուրիմացաբար հաշվառումից հանել են ժամանակավոր, ինչի հետևանքով առաջացել են գույքահարկի գծով ապառքներ, ինչպես նաև առկա են դեպքեր, երբ որպես սեփականություն հաշվառված են մահացած անձանց անունով, և հաշվառող մարմնում ժառանգության իրավունքի հիման վրա որևէ մեկին սեփականության իրավունքը փոխանցված չէ, հաշվառվել են այլ երկրներում՝ հիմնականում ՌԴ-ում, սակայն ՀՀ ՃՈ շտեմարանի հաշվառումից չեն հանվել և այլն:
Այս ամենին զուգահեռ Գյումրի համայնքից երկար տարիներ բացակայողներին ապառքների վերաբերյալ պատշաճ ծանուցելը գրեթե անհնար է, քանի որ քաղաքից բացակայողները բավականին շատ են, իսկ այդ գումարները տարեցտարի կուտակվում են, և հիմնախնդիրը որևէ կերպ լուծում չի ստանում:
Նմանատիպ խնդիրների կուտակումը առաջացնում է Գյումրի համայնքում եկամուտների և ծախսերի իրական և ճիշտ պլանավորման դժվարություններ, քանի որ բյուջեի եկամուտների այդ բաղադրիչների (հողի հարկի և գույքահարկի) հաշվարկային իրատեսությունից է անմիջականորեն կախված համայնքում իրականացվող բազմաթիվ ծրագրերի ժամանակին և արդյունավետ իրականացումը: 
«Հայաստանի Հանրապետության Շիրակի մարզի Գյումրի համայնքի ավագանու կողմից Հայաստանի Հանրապետության կառավարությանն ուղղված ուղերձի ընդունման մասին» որոշման ընդունումը պայմանավորված է այն հանգամանքով, որ Գյումրու համայնքապետարանում նախորդ տարիներին բնակիչների կողմից կուտակած եկամտային հարկի և գույքահարկի ապառքների որոշ մասը ի սկզբանե ճշգրտման, պարզաբանման և վերանայման կարիք ունի, քանի որ եկամտային այդ բաղադրիչները առաջացրել են խոչընդոտներ բյուջեի պլանավորումը հնարավորինս իրատեսական կատարելու համար: 
Այս ուղերձով առաջարկվում է ՀՀ կառավարության անմիջական միջամտությամբ, վերը նշված հիմնավորումներից ելնելով, ձեռնարկել քայլեր՝ այդ ապառքների որոշ մասը կամ ամբողջը զիջելու ուղիներ փնտրելու համար, որի արդյունքում համայնքի բյուջեում եկամուտների մուտքերը կարտացոլվեն ավելի իրական և ճշգրիտ թվերով, որը շատ կարևոր հանգամանք է, քանի որ Համայնքի կողմից ցանկացած ծրագրի կամ ծախսի պլանավորում իրականացնելիս ամենակարևոր բաղադրիչը դրամական միջոցների մուտքերի ճշգրիտ հաշվարկման և ժամանակին առկայության ապահովումն է:
Գյումրու համայնքապետարանի և ՀՀ կառավարության միասնական քննարկման արդյունքում կմատնանշվեն նաև օրենսդրական այն բացերը, որոնց փոփոխման կամ լրացման արդյունքում հնարավոր կլինի այս խնդիրը լուծելի դարձնել ոչ միայն Գյումրի համայնքի համար, այլ նաև ՀՀ-ում գործող այլ համայնքների համար ևս՝ հնարավորություն տալով նաև նրանց ավելի արդյունավետ կազմակերպել և պլանավորել իրենց բյուջետային եկամուտները և ծախսերը:


ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԱՎԱԳԱՆՈՒ ԿՈՂՄԻՑ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ՈՒՂՂՎԱԾ ՈՒՂԵՐՁԻ ԸՆԴՈՒՆՄԱՆ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԳՅՈՒՄՐԻ ՀԱՄԱՅՆՔԻ 2020 ԹՎԱԿԱՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ

«Հայաստանի Հանրապետության Շիրակի մարզի Գյումրի համայնքի ավագանու կողմից  Հայաստանի Հանրապետության կառավարությանն ուղղված ուղերձի ընդունման մասին»  որոշման կապակցությամբ Գյումրի համայնքի 2020 թվականի բյուջեում էական փոփոխություններ՝ ավելացումներ կամ նվազեցումներ, չեն նախատեսվում:





